
SØKNAD OM PÅBYGG PÅ AVGIFTSFRI FISKEBU VED NEDRE SJODALSVATNET – OLA KVARBERG
Saksdokument:

E-post frå Statskog av 15.03.22 og av 21.03.22 med vedlegg. 
Saksutgreiing:

Fjellstyret har fått til uttale frå Statskog ein søknad frå Ola Kvarberg om eit lite påbygg på ei avgiftsfri fiskebu ved Nedre Sjodalsvatnet. Det dreier seg om eit lite påbygg på ca. 4,4 m2 ved inngangsdøra, som skal nyttast til toalettrom. Det var opprinneleg søkt om takoverbygg på ca. 11 m2 over heile inngangspartiet, men Kvarberg har endra søknaden til å gjelde berre planlagt påbygg. Fiskebuas totale bruksareal er i dag på ca. 55 m2. Det står også eit uthus med ein utedo på feste.
I høyringsbrevet frå Statskog til fjellstyret står det m.a:
Statskog har hatt som praksis å tillate at avgiftsfrie jakt- og fiskebuer kan påbygges eller rives og erstattes med ny på inntil 25 m2 + uthus på 10 m2, alternativt bygd sammen til 35 m2. Av søknaden ser vi at fiskebuas totale bruksareal er ca. 55 m2 i tillegg til uthus. Dette overstiger dermed Statskogs retningsliner om maks bebygd areal på totalt 35 m2 for jakt- og fiskebuer. Jf. erklæringens pkt. 2, er det ikke tillatt å utvide bebyggelsen, kun vanlig vedlikehold. Med bakgrunn i erklæringens vilkår og dagens størrelse på bygg ser Statskog det vanskelig å finne argument for å kunne tillate ytterligere utvidelse av bua.
Statskog har sett på alternative løsninger for denne sak. Eksisterende bebyggelse er såpass stor at bygget i dag fremstår som en hytte på lik linje som nabofestene langs Nedre Sjodalsvatnet. Søker skriver i sin søknad at bua blir brukt som hytte av flere generasjoner. Erklæringens pkt. 3 sier at det ved søknad kan åpnes for å opprette ordinær festekontrakt for fritidsbolig. Rettigheten vil på denne måte skilles fra eiendom 71/1, og det blir et avgiftsbelagt festeforhold. Statskog er i utgangspunktet restriktive med slike tillatelser. Det er ikke søkt om å skille rettigheten fra eiendommen for å opprette festekontrakt. Statskog ønsker likevel en vurdering fra fjellstyret om hvordan de stiller seg til en slik løsning.
Vurdering:

Spørsmål om å tilby festekontrakt for vanleg fritidsfeste for avgiftsfrie fiskebuer, er ei svært prinsipiell sak. Ola Kvarberg har heller ikkje søkt om å opprette slik festekontrakt. Derfor bør ikkje fjellstyret ta stilling til dette i behandling av denne konkrete saka.
Statskog har i høyringsbrevet signalisert at det med bakgrunn i vilkår til erklæringa og dagens storleik på bua, er vanskeleg å finne argument for å kunne tillate utviding. Fjellstyret hadde seinast i fjor til høyring ei sak ang. søknad om påbygg på ei fiskebu ved Nedre Leirungen. I den saka hadde fjellstyret ingen merknader til at det vart rive 8 m2 av uthuset/naustet for så å utvide bua med 8 m2. Den bua har eit bruksareal på ca. 39 m2.
Før behandling av saka var fjellstyret snøgt innom den aktuelle feste nokre dagar tidlegare og såg på bua med uthus. Dette skjedde under ei anna synfaring i området.
Vedtak:

Samrøystes: I søknaden frå Ola Kvarberg om eit påbygg på 4,4 m2 på ei avgiftsfri fiskebu ved Nedre Sjodalsvatnet, så meiner fjellstyret at det ikkje må bli opna for meir utviding av bygningsmassen på festet, slik som Statskog også har signalisert i høyringsbrevet. Dersom det blir opna for bygging av det omsøkte påbygget, så meiner fjellstyret da at ein må redusere tilsvarande av uthuset. 
Rett utskrift. Går til: 
Statskog v/Hilde Hammer 
Ola Kvarberg

